
PERMBLEDHJE

Ky punim kérkon té hedhé sadopak drité mbi
punén titanike qé béné profesorét tané né vitet e
para té pas luftés, pér té ngritur arsimin e larté né
Shqipéri. Puné qé u kurorézua me krijimin e Insti-
tutit t& Larté Pedagogjik, si institucioni i paré i ar-
simit té larté né vendin toné. Njé nga profesorét qé
ze njé vend té vecanté né kété mision kaq té larté
éshté dhe Sejfulla Maléshova i cili né cilésiné e tij
si ministér i arsimit paraqiti mé 19 néntor 1946
njé promemorje, me anén e sé cilés argumentoi né
ményré shteruese nevojén e ngritjes sé arsimit té
larté dhe shprehu pikpamjen e tij se si do té ishte ky
arsim, si né formé ashtu dhe né pérmbaijtje.

Né historiografiné shqiptare té periudhés komu-
niste ky fakt éshté anashkaluar me qgéllim té pastér
politik. Si pérfundim mund té them se Prof. Sejfulla
Maléshova mund té quhet ndryshe dhe themeluesi
i Arsimit té Larté né Shqipéri .

Fjalé kyce: arsimi i larté, promemorie, Instituti Pe-
dagogjik, Sejfulla Maléshova.

HyRrJE

Baza e kétij studimi éshté puna kérkimore né
arkivin e shtetit shqiptar né disa fonde si: Fondi
i Ministrisé sé Arsimit, Fondi i Kryeministrisé,
Fondi i Komitetit Qendror dhe Byrosé Politike té&
PPSH-sé. Njé artikull me temé Higher Education in

Albania u botua né periodikun e Europian Associa-
tion for International Education (EAIE) mé 2007.
Objektivi i kétij shkrimi éshté té pasqyrojé punén e
madhe qé éshté béré pér té realizuar arsimin e larté
né Shqipéri. Arsyet e ndérmarrjes sé kétij studimi
jané ato té realizimit té tezés sé Masterit: “Arsimi i
larté né Shqipéri”.

Né pérpjekjen titanike pér eleminimin e shpejté
té analfabetizmit, profesorati arsimor i kohés e drej-
toi véméndjen edhe né perspektivat e aférta té zhvi-
llimit t& vendit. Njé gjé té tillé ai e lidhi ngushté me
nevojén e krijimit té arsimit té larté dhe pérgatitjen
e kuadrove té larta né shérbim té emancipimit té
gjithanshém té vendit. Edhe pse né realitetin histo-
rik t& Shqipérsé sé pasluftés nuk ekzistonte asnjé in-
frastrukturé né shérbim té tij, pérséri intelektualét e
arsimit i hodhén syté nga krijimi i themeleve té kétij
sistemi arsimor. Né shérbim t& hedhjes sé themeleve
té arsimit té larté, njé kontribut té vecanté ka dhéné
Prof. Sejfulla Maléshova.

Ai mbetet njé nga figurat qéndrore historike t&
Luftés Antifashiste té popullit toné. Pér zotésité e
veta intelektuale e pikpamjet antifashiste ai arriti
deri né strukturat e larta té késaj lufte!. Po ashtu
S. Maléshova u zgjodh dhe né organet mé té larta
partiake dhe ishte ndér té rrallét qé gézonte njé
formim té ploté teorik e politik. E ndihmonte edhe
fakti qé studimet e larta i kishte kryer jashté ven-

dit né degén e filozofisé? (né Universitetin e Lomo-
nosovit, BS).

Nga tetori 1944 - shkurt 1946 ai bénte pjesé ne
Byroné Politike té PKSH-sé gé ishte organi mé i
larté ekzekutiv i saj’. Pikérisht pjesémarrja né fo-
rumet e larta partiake i krijoi mundési té shpaloste
me forcé mendimet e veta politike, té cilat do ti
kushtonin deri né ndérprerjen e karrierés politike e
shkencore. Gjaté késaj kohe ai u bé njé protagonist
i mendimit politik dhe véshtiré se mund té gjesh
ngjarje t&é kohés qé t& mos lidhen mé emrin e tij. S.
Maléshova ishte ndér té vetmit qé parashtroi pub-
likisht njé platformé politike alternative né udhé-
hegjen e larté komuniste. Thelbin e platformés e
pérbén teoria e ashtuquajtur e “gradualitetit politi-
tik” ose e respektimit té etapave té revolucionit. Si-
pas tij reformat e ndérmarra né jetén e vendit duhet
t'i nénshtroheshin kushteve dhe mundésive kon-
krete. Teorikisht, theksonte S. Maléshova, komu-
nistét e kané marré pushtetin, prandaj nuk duhet té
friksohen nga ekzistenca pér njé kohé e pronaréve
té médhenj. Pérkundrazi, sipas tij prona e madhe
do t& mund té pérballonte mé miré nevojat ekono-
mike té njerézve’.

Me kéto pikpamje S. Maléshova, nuk i kun-
dérvihej sistemit komunist. Pérkundrazi, né té gjitha
shkrimet e diskutimet e veta politike ai theksonte se
mbetej komunist né bindje. E vetmja gjé qé kundér-
shtoi né reformat e para ishte ritmi tejet i shpejté i
tyre. Fjala ishte sidomos pér reformat ekonomike e
mbi te gjitha pér reformén e shtetézimeve socialiste.
Me kéto géndrime ai iu kundérvu vijés politike té
krahut ekstremist né PKSH té pérfagésuar nga En-
ver Hoxha. Ky krah i konsideroi si antidemokratike,
madje dhe antikombétare, pikpamjet e tij. Né njé
plenum partiak t¢ mbajtur né shkurt té vitit 1946,
E. Hoxha u béri gjyq mendimeve t& S. Maléshovés,
duke i etiketuar ato si “oportuniste”, “liberale” et;.
Sipas tij ato mbartnin me vete njé rrezik té¢ madh pér
vendin, pasi synonin rivendosjen né Shqipéri té njé
regjimi té demokracisé peréndimore®. Me kéto mo-
tive S. Maléshova u pérjashtua nga té gjtha postet e
larta partiake, dhe nga partia.

Pavarésisht nga goditja e madhe qé mori, ai
nuk e ndérpreu punén né shérbim té vendit. Né
geveriné e paré komuniste qé doli nga zgjedhjet e
vitit 1945, me mandat nga marsi 1946, S. Malésho-

va mori portofolin e Minsitrit t& Arsimit e té Kul-
turés®. Kjo sepse edhe dénimet e dhéna preknin
vetém funksionet partiake dhe jo ato shtetérore.
Qénien né krye té kétij dikasteri e shfrytézoi né
funksion té pérmbushjes sé detyrimeve kombétare
pér zhvilllimin e arsimit dhe té kulturés. Kéto de-
tyrime ai i lidhi ngushté me realizimin e éndrrés sé
vijetér té rilindasve pér krijimin e arsimit té larté. I
pérkushtuar térésisht né pérmbushjen e detyrés, S.
Maléshova hodhi hapin e paré né kété drejtim.

Prof S. Maléshova ishte i pari intelektual né Shqi-
péri qé ideoi, né pérputhje me kushtet e vendit, njé
projekt pér krijimin e njé Instituti Pedagogjik né
Shqipéri. Mé 19 néntor 1946 ai i paraqiti geverisé
njé promemorje, me anén e sé cilés argumentoi né
ményré shteruese nevojén e ngritjes sé késaj hallke
mésimore’. Né historiografiné shqiptare té periudhés
komuniste ky fakt éshté anashkaluar me géllime té
pastra politike pasi jo vetém tekstet akademike, por
edhe ato monografike, nuk japin asnjé vlerésim, aq
mé keq, nuk pérmendin fare rolin e S. Maléshovés.
Edhe pse preket shkarazi kjo ngjarje, minimizohet
tej mase roli dhe vlerat e saj pér arsimin e larté né
Shqipéri®. Pavarésisht se ky Institut nuk i gézonte
té gjitha atributet e njé hallke arsimore té larté, né
pérgjithési ai plotésonte disa nga kriteret kryesore
té tij, pér mé tepér ai pérmbushte disa nga kérkesat
emergjente qé shtronte shkolla pér kuadro mésim-
dhénés.

Pér té justifikuar arsyet e ngritjes sé kétij institu-
ti, promemoria pércaktoi qarté qé né fillim qéllim-
in e tij. “Instituti pedagogjik, theksonte ajo, do té
pérgatisé mésonjés pér shkollat unike”, pér té ka-
luar mé pas né mésues pér shkollat e mesme (nor-
male dhe liceale)’. Shkolla unike quheshin shkollat
e ciklit fillor. Instituti do t& diplomonte mésues né
dy degé, ose fakultete si¢ i emértonte promemorja:
degén e letrave dhe degén e shkencés. Studentét e
institutit i nénshtroheshin njé programi mésimor
té ngjeshur dhe me léndé té shumta pa shumé
aférsi studimi. Por ai ishte mjaft i pérshtatshém
pér specializimin e mésueséve té shkollavé té ulta.
Késhtu, studentét e fakultetit té letrave do té spe-
cializoheshin pér gjuhé shqipe, histori, gjeografi,
kurse ata té fakultetit t& shkencave pér matema-
tike, fiziké, kimi, shkenca natyre. Té dy fakultetet
kishin njé numeér léndésh té pérbashkeéta, kryesisht

té formimit té pérgjithshém, filozofik e profesional
(mésimdhénés). Léndét e pérbashkéta ishin: filo-
zofi, pedagogji, gjuhé e huaj (rusisht), latinisht,
kulturé ushtarake, histori arti, higjené, edukaté
fizike dhe kéngé. Programi pérmbante praktika
mésimore (hospitime si¢ i quante ai)'’. Lénda e
latinishtes, konsiderohej e domosdoshme pér
mésimin e gjuhés shqipe. Programi parashikonte
edhe disa kurse speciale, sidomos pér historiné e
Shqipérisé dhe gjuhén shqipe.

Ky program mésimor, sipas promemories kishte
qéllim té dyfishté: nga njéra ané ndihmonte mé-
suesit t& pérvetésonin miré pérmbajtjen e léndéve
té shkollés unike, nga ana tjetér, mé voné me spe-
cializime plus, me zgjerimin e kulturés universitare
kéta mésues do té profilizoheshin pér shkollat e
mesme"'. Té gjitha Iéndét ishin semestrale dhe do té
shlyheshin me provim.

Promemoria pércaktonte qarté edhe kriteret e
pranimit té studentéve né Institut. Sipas saj, atje
do té pranoheshin vetém nxénésit qé kishin arsim
té mesém (normale ose lice) sepse né Institut do té
zhvilloheshin mésime té kulturés sé larté, pra lendét
mésimore kishin status universitar, pavarésisht,
theksonte ajo se kjo kulturé nuk ishte “kryeképut
kulturé e ploté universitare”. Shkak béhej speciali-
zimi jo i ngushté i studentéve?. Megjithaté, prome-
moria theksonte se specializimi né disa léndé té
kulturés kombétare duhej paré mé me kujdes. Pér
kéto shkenca, vérente ajo (gjuhé e letérsi shqipe) do
té jepej maksimumi i literaturés qé ekzistonte né
vendin toné deri atéhere. Kété 1loj specializmi stu-
dentét nuk mund ta arrinin as jashté vendit prandaj
ata mbeteshin kapaciteti i vetém intelektual pér
mésimdhénien e kétyre léndéve, deri dhe né shko-
llat e arsimit té mesém. Ndérsa, pér disa léndé té
tjera (histori, gjeografi) ku mungonte térésisht lite-
ratura, nuk do té synoheshin nivele té barabarta me
té jerat™.

Afatet e studimeve né Institut ishin dy vjet. Né njé
perspektivé té afért mendohej té kthehej né 4-vjegar.
Cdo vit mésimor ndahej né dy simestre, me nga 4
muaj mésim dhe dy javé provim secili. Pér dy vitet e
para, instituti do t& punonte mé njé strukturé mési-
more qé mbante parasysh situatat e jashtézakon-
shme té pasluftés. U mendua qé viti i paré té fillonte
studimet né dhjetor 1946".

Né promemorje i kushtohej véméndje edhe pro-
fesoratit té Institutit. Pjesén mé té madhe té peda-
gogéve e pérbénin figurat mé té njohura té botés
intelektuale shqiptare. Vetém njé numeér i kufizuar
syresh u mendua té mbulohej me pedagogé té
huaj gé jepnin gjuhén e huaj. Késhtu né shérbim
té Institutit u vuné emra té njohur qé hodhén edhe
themelet e arsimit universitar shqiptar. Drejtor i
Institutit Pedagogjik dyvjecar u caktua Prof. Dh.
Shuteriqi, i cili do t¢ mbulonte té gjitha léndét e
letérsisé shqipe e té huaj. Mé tej titullarét kryesoré
té léndéve ishin: Prof. S. Maléshova, filozofi, peda-
gogji e psikologji; Prof. Dh. Xhuvani, gjuhési; Prof.
A. Buda dhe Prof. Sh. Musaraj, histori; Prof. P.
Gecqo, gjeografi; Prof. A. Tashko matematiké; Prof.
K. Popa, kimi e shkenca té natyrés; Prof. H. Sulgce-
bej, higjené dhe Prof. L. Shala edukaté fizike®.
Praktikat mésimore do ti udhéhiqte ¢cdo pedagog
lénde.

Instituti Pedagogjik do té fillonte veprimtariné
e vet me 70 studenté té sistemit me shképutje nga
puna. U parashikua gé instituti té pranonte edhe
njé kontigjent studentésh pa shképutje nga puna.
Secili student i rregullt pérfitonte nga shteti edhe
njé bursé mujore té llogaritur né 140 franga. Né
vitin e paré studentét duhet té pérballonin veté
shpenzimet e strehimit e té fjetjes.

Né fund, promemorja theksonte se hapja e Insti-
tutit Pedagogjik nuk ishte parashikuar né buxhetin
vjetor té shtetit. U mendua qé shpenzimet e kétij
viti t¢ mbuloheshin nga fondi pér mirémbajtjen
dhe merementimin e shkollave’®.

Pér heré té paré mésimet filluan né dhjetor
1946. Pér shkak té situatave viti i paré akademik
u zhvillua né kushte shumé té véshtira. Pérvojés
sé pakét dhe nivelit t& ulét t& kuadrove té para, i
shtohej edhe mungesa e infrastrukurés sé larté ar-
simore plus véshtirésité e gjithanshme té krizés sé
pasluftés. Si godiné mésimore u pérdorén mjediset
shkencore té Institutit t& Studimeve, i cili e filloi ve-
primtariné e vet né vitin 1947". Ky ishte institucioni
i paré mé karakter shkencor gé u cel né Shqipéri.
Ai kishte si géllim qé té pérballonte detyrat pér
zhvillimin e shpejté ekonomik e kuturor té vendit
por kéto detyra u pércaktuan mé qarté né prill té
kétij viti nga Asambleja e Pérgjithéshme e Insti-
tutit'®. Kjo mbledhje piketoi disa nga pikat urgjente

pérpara punonjésve shkencoré té Institutit. Ndér to
mé kryesore ishin: mbledhja e fakteve dhe krijimi
i arkivit, fillimi i studimeve pér shftytézimin e pa-
surive natyrore, mbitokésore e néntoksore, fillimi i
studimeve pér eleminimin dhe parandalimin e disa
sémundjeve infektive, hartimi i fjalorit té gjuhés
shqipe, organizimi i njé pune sistematike pér studi-
min e problemeve té gjuhés, historisé dhe kulturés
kombétare®. Detyré parésore, Instituti i Studimeve
konsideroi edhe pérkthimin dhe botimin e veprave
shkencore té autoréve té¢ huaj. Mbi té gjitha kuj-
desi do té pérgéndrohej né botimin e veprave té
klasikéve té marksizém-leninizmit, si¢ i emértonte
buletini i tij shkencor. Botimi u trajtua si njé nevojé
e domosdoshme, né funksion té krijimit té bazés
teorike e metodologjike té veprimtarive shken-
core. Teoria marksiste, pra do té shérbente si njé
kundérvénie pér té gjitha shkollat e tjera teorike, qé
pér fat té keq u cilésuan antipérparimtare, deri dhe
reaksionare. Ja se si shprehet buletini i paré shken-
cor i Institutit: “Njerézit e kulturés, té shkencés
dhe té artit né Shqipéri, duke pérvetésuar kété me-
todé, do t'i pérvishen pérfundimisht luftés kundér
ideologjisé sé vijetér pér té realizuar me sukses...
nevojat e kulturés soné té re”?. Pérdorimi i me-
todés e i teorisé marksiste né funksion té tendecio-
zitetit klasor ideologjik dhe té luftés politike nga
pozita klasore u sanksionua si platformé zyrtare e
politikave shkencore té udhéhegjes komuniste. Kjo
platformé éshté zbérthyer héré pas here nga veté
lideri komunist Enver Hoxha né forume e ngjarje té
ndryshme partiake. “Botkuptimi materialist i botés,
theksonte ai né vitin 1947, filozofia materialiste,
materializmi dialektik dhe historik, kéto dhe vetém
té pérparojé shkenca dhe kultura né vendin ton&”?'.
Mbéshtetur né kété platformé politike, jo rrallé
studimet tona shkencore, sidomos ato me karak-
ter shogéror e shkencor, vuanin nga njéanshméria,
politizimi dhe cénimi i objektivitetit shkencor. Mbi
bazén e saj politike, né kété kohé filluan té botohen
e pérkthehen me shpejtési vepra té Marksit, En-
gelsit, Leninit e Stalinit qé cilésoheshin né politikén
zyrtare si klasiké té médhenj dhe krijues té shkollés
materialiste dialektike. Té tilla vepra té konsideru-
ara fondamentale ishin Manifesti i Partisé Komuniste,
Kapitali, Historia e PKBS-sé, etj.

Gjithésesi, hapja e Institutit Pedagogjik dy vjecar
dhe atij té Studimeve, pérpos qé plotésuan njé
éndérr shekullore té dijetaréve shqiptaré, i hapén
rrugén njé hallke té re shkollore, arsimit universitar.
Me kéto ngjarje u mbyll térésisht cikli i sistemit ar-
simor shqiptar. Né rregulloren e brendéshme té In-
stitutit Pedagogjik, té hartuar né vitin 1947, thuhe;j:
“Instituti Pedagogjik i Tiranés éshté njé shkollé stu-
dimesh té nalta, me karakter universitar, qé pérgatit
dhe nxjerr mésues pér shkollat unike té Republikés
Popullore t& Shqipérisé” 2. Natyrisht, arritja e kétij
suskesi ishte merité e intelektualéve té kohés, por
jo pak rol luajtén edhe politikat afatgjata arsimore
té regjimit komunist. Merita mé e madhe padyshim
i takon prof. Sejfulla Maléshovés (kétij ish profe-
sori té Fakutetit te filozofisé né Universitetin e Lo-
monosovit) gé mund té quhet ndryshe dhe theme-
luesi i arsimit t& larté né Shqipéri .

